Cofnodion Cyfarfod Arbennig Cyngor Cymuned Llanedi a gynhaliwyd ddydd Llun, Ionawr  17eg, 2011 yn  Arlan Gwili, Yr Hendy

Yn Bresennol:      Y Cynghorydd G.B. Thomas (Cadeirydd).

      Y Cynghorwyr Mrs. J.L. Downes, D.M. Evans, R.B. Evans, 
      W.A. Evans, Mrs. H.M. Funnell, J.L. Griffiths, 
      Mrs. R.W.M. Higgins, S.W. Higgins, R.C. Roberts, 
      Mrs. B. Thomas. 
                              Mr. O.J. Jones (Clerc).

                        Mr. E.H. Jones (Tirfesurydd).

      1.     Ymddiheuriadau am Absenoldebau   
      Derbyniwyd ymddiheuriadau gan y canlynol am eu habsenoldeb o’r Cyfarfod:-
Y Cynghorwyr D.M. Davies, D.T. Enoch, S.J. Lloyd-Janes. 
      2.     Amcangyfrifon Gwariant a  Phraesept am y Flwyddyn Ariannol 2011-
              2012

(a)  Rhoddodd y Clerc gerbron y Cyngor y llythyr a dderbyniodd o Bennaeth Gwasanaethau Cyllidol y Cyngor Sir yn cynghori fel a ganlyn: 

      Mai’r Sylfaen Dreth am dai Band D oedd 2,044.31; ac

      Amcangyfrif cost etholiadau ar gyfer 2010-2011 oedd DIM.

      Hysbyswyd y Cyngor hefyd mai’r Boblogaeth Etholiadol oedd 4,299.

      Hefyd adroddodd y Clerc yn gryno am gyflwr ariannol presennol y Cyngor.  

Yna rhoddwyd ystyriaeth briodol i Amcangyfrif eitemedig Gwariant dros y Flwyddyn Ariannol  2010-2011, ynghyd â’r opsiynau a gyflwynwyd.

      PENDERFYNWYD fel a ganlyn:

Mai’r Amcangyfrif Gwariant dros y Flwyddyn Ariannol 2011-2012 fyddai  £135,558;

      Na ddylid trosglwyddo arian o’r gronfa wrth gefn sydd gan y Cyngor;

    Y dylid cyflwyno’r swm o £135,558 fel Praesept y Dreth Gyngor, gyda’r gost am   dŷ Band D yn  £66.31 (codiad o  49.65%); ac

Y dylai’r Praesept ar yr Awdurdod Talu (Cyngor Sir Caerfyrddin) gael ei lofnodi gan y Cadeirydd a’r Clerc a’i ddanfon felly.

(b)
Yn ystod y drafodaeth am Amcangyfrif Gwariant am y flwyddyn sydd i ddod, cododd y cwestiwn am lenwi (neu fel arall) y swydd wag sy’n deillio o ymddiswyddiad y Tirfesurydd 

PENDERFYNWYD cyfeirio’r mater at y Pwyllgor Polisi Strategol am ystyriaeth fanwl ac y dylid disgwyl am adroddiad y  Pwyllgor dywededig yn dilyn trafodaeth o’r fath. 

2.    Cymdeithas Chwaraeon  Llanedi 

Rhoddodd y Clerc gerbron y Cyngor Gyfansoddiad Drafft cychwynnol y Gymdeithas uchod, yr oedd ystyriaeth ohono wedi ei ohirio o Gyfarfod diwethaf y Cyngor.
PENDERFYNWYD, oherwydd cyfyngder amser, y dylid gohirio ymhellach ystyriaeth o’r Cyfansoddiad Drafft uchod tan y Cyfarfod Misol nesaf.

      3.     Capel Calfaria, Yr Hendy

Adroddodd y Clerc, yng ngoleuni gwybodaeth gyfrinachol benodol a drosglwyddwyd iddo, roedd hi bellach yn angenrheidiol i’r Cyngor hysbysu’r perchennog yn glir os oedd bwriad gan y Cyngor i fwrw ymlaen â phrynu’r adeilad uchod. 

PENDERFYNWYD, o dan yr amgylchiadau,  na ddylai’r Cyngor fwrw ymlaen gyda phrynu’r adeilad dywededig ac y dylid hysbysu’r perchennog felly. 

      4.     Arafu Trafnidiaeth yn Heol y Parc, Yr Hendy

      Gan ei fod yn fater o gryn frys, caniataodd y Cadeirydd i’r Tirfesurydd  godi’r mater uchod. 

      Atgoffodd y Tirfesurydd yr Aelodau fod y Cyngor yn ddiweddar wedi penderfynu bwrw ymlaen gydag ail gam y cynllun uchod  mewn partneriaeth gyda’r Awdurdod Sirol, h.y. gosod twmpath ffordd math “plateau” yn Heol y Parc.  Gorchmynnwyd ar y pryd y dylai’r twmpath fod wedi’i wneud o rwber (yn hytrach na tharmac), gan mai’r casgliad oedd bod twmpathau rwber yn dipyn mwy effeithiol wrth arafu cyflymder trafnidiaeth na’r rhai a wnaed o darmac.  Bellach roedd y Tirfesurydd wedi cael gwybodaeth o’r Cyngor Sir bod rhai o’r twmpathau rwber yn y sir wedi cael eu heffeithio’n andwyol gan y tywydd oer diweddar ac y byddai angen eu trwsio neu eu hadnewyddu ar gost sylweddol.  Yng ngoleuni’r wybodaeth hon, gofynnwyd i’r Cyngor gytuno i osod twmpath ‘plateau’ tarmac yn Heol y Parc yn lle’r rwber a nodwyd. 

      PENDERFYNWYD dweud wrth y Cyngor Sir fod gosod twmpath ‘plateau’ wedi’i wneud o rwber yn amod angenrheidiol ym mhenderfyniad y Cyngor i fwrw ymlaen gyda’r cam pellach hwn, a’i fod yn dymuno cadw at y cytundeb gwreiddiol parthed y mater hwn.  

Llofnodwyd……….…………………………                    Dyddiad………………… 

PAGE  
1

